ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<….>  …….-ի 2011 թվականի N….-Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի N734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

  Հայաստանի Հանրապետության կառավարությունը որոշում է.

1.Հայաստանի Հանրապետության կառավարության 2005 թվականի մայիսի 19-ի <Հայաստանի Հանրապետության պետական գույքը մասնավորեցնելու և օտարելու մասին> N734-Ն որոշման (այսուհետ` որոշում) մեջ կատարել հետևյալ փոփոխությունը.

1) որոշման 4.5. կետի բ) ենթակետը շարադրել նոր խմբագրությամբ.

<բ) առուվաճառքի պայմանագրում նշել, որ գնորդը պարտավոր է Կառավարական տուն 3 հասցեում գտնվող շենքի կցակառույցից (Նալբանդյան 4/1) Հայաստանի Հանրապետությանը` ի դեմս Հայաստանի Հանրապետության կառավարությանն առընթեր պետական գույքի կառավարման վարչության, սեփականության իրավունքով անհատույց օտարել 1350 քմ. տարածք` <Ավետիք Իսահակյանի անվան կենտրոնական գրադարան> համայնքային ոչ առևտրային կազմակերպությանն անհատույց օգտագործման իրավունքով ամրացնելու նպատակով:>

 2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի N734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>

                         ՀՀ կառավարության որոշման նախագծի հիմնավորում  


<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի 734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>

ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:


	Տեղեկանք հասարակության մասնակցության մասին



	1
	Հասարակությանը նախագծի վերաբերյալ իրազեկումը

	
	Նախագծի վերաբերյալ հասարակությունը չի իրազեկվել

	2
	Հասարակության մասնակցությունը նախագծմանը և /կամ քննարկումներին

	
	--------------------------------------------------------------------

	3
	Այլ տեղեկությ   Այլ տեղեկություններ


ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 19-Ի N734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>

ՀՀ կառավարության որոշման նախագծի վերաբերյալ

շահագրգիռ նախարարություններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ կառավարությանն առընթեր անշարժ գույքի կադաստրի պետական կոմիտե 08.06.2011թ.

NԱՄ/7.2/2575-11
	Ըստ 11.11.2003թ. իրավունքի գրանցման տվյալների, նախագծում նշված Երևան քաղաքի Կառավարական տուն 3 հասցեում գտնվող շենքի կցակառույց հանդիսացող` 1496.0 քառ. մետր մակերեսով նկուղային տարածքի նկատմամբ գրանցված է <<Միր Սեգոդնյա>> արտադրական կոոպերատիվի սեփականության իրավունքը:

Ինչ վերաբերում է նախագծում նշված 1350.0 քառ. մետր տարածքին, ապա հայտնվում է, որ նշված հասցեում 1350.0 քառ. մետր տարածքի նկատմամբ իրավունքի պետական գրանցում կատարված չէ:
	Ընդունվել է ի գիտություն
	Պետ. ռեգիստրի իրավունքների գրանցման 03 11 053824 վկայականի համաձայն, մասնակիցների միացման հետևանքով <Միր-Սեգոդնյա> կոոպերատիվը միացել է <Էսջիայ-Ինվեստ> ՍՊԸ-ին, իսկ 2011 թվականի հունիսի 30-ին ք.Երևան նալբանդյան 4/1 նկուղի նկատմամբ գրանցվել է <Էսջիայ-Ինվեստ> ՍՊԸ-ի սեփականության իրավունքը /վկ. N2696327/

	Երևանի քաղաքապետարան 14.06.2011թ.

N01/7-17739հ
	Հաշվի առնելով, որ <Ավետիք Իսահակյանի անվան կենտրոնական գրադարան> պետական ոչ առևտրային կազմակերպությանն անհատույց անհատույց օգտագործման իրավունքով ամրացման ենթակա գույքը ՀՀ կառավարության 2009 թվականի մայիսի 29-ի N604-Ն որոշմամբ նվիրվել է Երևան քաղաքին առաջարկում եմ որոշման 4.5. կետի բ/ենթակետը շարադրել հետևյալ խմբագրությամբ.

<բ) առուվաճառքի պայմանագրում նշել, որ գնորդը պարտավոր է նույն հասցեում կառուցվող համալիրից Երևան համայնքին, սեփականության իրավունքով, անհատույց օտարել 821 քառ. մետր տարածք՝ <Ավետիք Իսահակյանի անվան կենտրոնական գրադարան> համայնքային ոչ առևտրային կազմակերպությանն անհատույց օգտագործման իրավունքով ամրացնելու նպատակով>:
	Չի ընդունվել
	<Ավետիք Իսահակյանի անվան կենտրոնական գրադարան> պետական ոչ առևտրային կազմակերպությանն անհատույց անհատույց օգտագործման իրավունքով ամրացված տարածքը հետ է վերցվել և օտարվել է 2005 թվականին, իսկ Երևան քաղաքին սեփականության իրավունքով փոխանցվող անհրաժեշտ գույքի ցանկը սահմանվել է ՀՀ կառավարության 2009 թվականի մայիսի 29-ի N604-Ն որոշմամբ: 

	ՀՀ արդարադատության նախարարություն               03.08.2011թ. 

N01/4748-11
	Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել Հայաստանի Հանրապետության կառավարության 2005 թվականի մայիսի 19-ի N 734-Ն որոշումը, ինչպես նաև «Իրավական ակտերի մասին» Հայաստանի Հանրապետության  օրենքի 70-րդ հոդվածի 1-ին մասին, քանի որ սույն նախագծով կարգավորվում են առանձին իրավահարաբերությունների առանձնահատկություններ:
	Ընդունվել է
	Կատարվել է համապատասխան փոփոխություն

	ՀՀ ֆինանսների նախարարություն

07.06.2011թ. N1.9/7981-11
	Դիտողություններ և առաջարկություններ չունի

	ՀՀ տարածքային կառավարման նախարարություն 08.06.2011թ. N03/22/3626-11
	Դիտողություններ և առաջարկություններ չունի


Իրավական ակտի հիմնավորում�
�
1.�
Անհրաժեշտությունը�
�
�
 Որոշման նախագծի ընդունման անհրաժեշտությունը պայմանավորված է ՀՀ կառավարության 2005 թվականի մայիսի 19-ի  N734-Ն որոշման 4.5 կետի բ) ենթակետով գնորդի կողմից ստանձած պարտավորության կատարման ապահովմամբ, որի արդյունքում «Ավետիք Իսահակյանի անվան կենտրոնական գրադարան» պետական ոչ առևտրային կազմակերպությանը կտրամադրվի գործունեության համար անհրաժեշտ տարածք:�
�
2.�
Ընթացիկ իրավիճակը և խնդիրները�
�
�
 Համաձայն ՀՀ կառավարության 2005 թվականի մայիսի 19-ի  N734-Ն որոշման` ք. Երևան, Ամիրյան 2 հասցեում գտնվող <ԷՍՋԻԱՅ-ԻՆՎԵՍՏ> ՍՊԸ-ի (նախկինում <Յունիինվեստ>ՍՊԸ) կողմից կառուցվող համալիրից Հայաստանի Հանրապետությանը` ի դեմս Հայաստանի Հանրապետության կառավարությանն առընթեր պետական գույքի կառավարման վարչության, սեփականության իրավունքով, անհատույց պետք է օտարվի 800քմ. տարածք` <Ավետիք Իսահակյանի անվան կենտրոնական գրադարան> պետական ոչ առևտրային կազմակերպությանն ամրացնելու նպատակով:  Ներկայումս <Ավետիք Իսահակյանի անվան կենտրոնական գրադարան> պետական ոչ առևտրային կազմակերպությունը տեղակայված է <ԷՍՋԻԱՅ-ԻՆՎԵՍՏ> ՍՊԸ-ի սեփականությունը հանդիսացող Կառավարական տուն 3 (Նալբանդյան 4/1) հասցեում գտնվող շենքի կցակառույցից գրադարանային պայմաններին համապատասխան վերանորգված տարածքում: ՀՀ կառավարությանն առընթեր պետական գույքի կառավարման վարչությունը նպատակահարմար է գտնում, որ <ԷՍՋԻԱՅ-ԻՆՎԵՍՏ> ՍՊԸ-ն կատարի ՀՀ կառավարության 2005 թվականի մայիսի 19-ի  N734-Ն որոշման 4.5 կետի <բ> ենթակետով ստանձնած պարտավորությունը և Հայաստանի Հանրապետությանը` ի դեմս Հայաստանի   Հանրապետության  կառավարությանն առընթեր պետական գույքի կառավարման վարչության,  սեփականության իրավունքով անհատույց օտարի ք. Երևան, Ամիրյան 2 հասցեում գտնվող  821 քառ. մետր մակերեսով տարածքը: Նշված տարածքի նկատմամբ պետության սեփականության իրավունքը գրանցելուց հետո, ՀՀ քաղաքացիական օրենսգրքի 589-րդ  հոդվածին համապատասխան իրականացվի արդեն պետական սեփականություն հանդիսացող ք. Երևան, Ամիրյան 2 հասցեում գտնվող  821 քառ. մետր մակերեսով տարածքի և <ԷՍՋԻԱՅ-ԻՆՎԵՍՏ> ՍՊԸ-ի  սեփականությունը հանդիսացող և <Ավետիք Իսահակյանի անվան կենտրոնական գրադարան> պետական ոչ առևտրային կազմակերպության կողմից ներկայումս զբաղեցրած Կառավարական տուն 3 (Նալբանդյան 4/1) հասցեում գտնվող շենքի կցակառույցից 1350 քառ. մետր տարածքի փոխանակում, որի արդյունքում ընկերության մոտ կառաջանան հարկային պարտավորություններ /ԱԱՀ 142,2 ինչպես նաև շահութահարկի գծով պարտավորություն, որը հաշվարկվում է տարեկան արդյունքների հիման վրա/  սակայն <ԷՍՋԻԱՅ-ԻՆՎԵՍՏ> ՍՊԸ-ն առաջարկել է համապատասխան փոփոխություն կատարել  2005 թվականի մայիսի 19-ի  N734-Ն որոշման մեջ, համաձայն որի ք.Երևան, Ամիրյան 2 հասցեում գտնվող  03.02.2011թ. դրությամբ 714 միլիոն դրամ գնահատված արժեքով  821 քառ. մետր մակերեսով տարածքի փոխարեն Հայաստանի Հանրապետությանն անհատույց կօտարվի <ԷՍՋԻԱՅ-ԻՆՎԵՍՏ> ՍՊԸ-ի սեփականությունը հանդիսացող և <Ավետիք Իսահակյանի անվան կենտրոնական գրադարան> պետական ոչ առևտրային կազմակերպության կողմից ներկայումս անհատույց զբաղեցրած Կառավարական տուն 3 (Նալբանդյան 4/1) հասցեում գտնվող շենքի կցակառույցից 03.02.2011թ. դրությամբ 847 միլիոն դրամ  գնահատված արժեքով 1350 քառ. մետր մակերեսով տարածքը: Սահմանված կարգով շրջանառության մեջ է  դրվել <Հայաստանի Հանրապետության կառավարության 2005 թվականի մայիսի 19-ի N734-Ն որոշման մեջ փոփոխություն կատարելու մասին> ՀՀ կառավարության որոշման նախագիծ:�
�
3.�
Տվյալ բնագավառում իրականացվող քաղաքականությունը �
�
�
ՀՀ կառավարության 2005 թվականի մայիսի 19-ի  N734-Ն որոշման 4.5 կետի բ) ենթակետի պահանջի կատարումը և <Ավետիք Իսահակյանի անվան կենտրոնական գրադարան> պետական ոչ առևտրային կազմակերպությանը տարածքով ապահովելը: �
�
4.�
Կարգավորման նպատակը և բնույթը �
�
�
Գնորդի կողմից ստանձած պարտավորության կատարման  արդյունքում «Ավետիք Իսահակյանի անվան կենտրոնական գրադարան» պետական ոչ առևտրային կազմակերպությանը կապահովվի գործունեության համար անհրաժեշտ տարածքով:�
�
5.�
Նախագծի մշակման գործընթացում ներգրավված ինստիտուտները և անձիք�
�
�
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից�
�
6.�
 Ակնկալվող արդյունքը �
�
�
ՀՀ կառավարության 2005 թվականի մայիսի 19-ի  N734-Ն որոշման 4.5 կետի բ) ենթակետի պահանջի կատարման արդյունքում <Ավետիք Իսահակյանի անվան կենտրոնական գրադարան> պետական ոչ առևտրային կազմակերպությանը համապատասխան տարածքով ապահովվելը:

7.�
 Այլ տեղեկություններ�
�
�
�
�
 





Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք�
�
1�
Այլ իրավական ակտերում փոփոխությունների  և /կամ լրացումների անհրաժեշտությունը�
�
�
Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:�
�
2�
Միջազգային պայմանագրերով ստանձնած պարտավորությունների հետ համապատասխանությունը�
�
�

3�
Այլ տեղեկություններ�
�
�

